
ངེས་སྟོན་པ་རེ་རྦེ་ཀ་རིྦ་ལན་ཁི་ (Chancellor Rebecca Blank) ཡིས་སྤྱང་གྲུང་ལྡན་པའི་བསྐྱར་འབྱེད་(Smart Restart) འཆར་གཞི་དང་འབྲེལ་
བའི་དབྱར་ཁའི་གསར་གནས་སྐོར་གྱི་གསུང་འཕྲིན།   
 

༄༅།། ཝི་སི་ཀོན་སིན་གཙུག་ལག་སློབ་ཆེན་གྱི་ལས་བྱེད་ཚོའི་སྙན་ལམ་དུ།  
 

ཁྱེད་ཀྱིས་ཆེས་རྒྱུན་ལྡན་མིན་ཞིང་དཀའ་ངལ་ཅན་གྱི་ད་ལོ་དབྱར་ཁའི་གནམ་གཤིས་ཡག་པོ་ལོངས་སུ་སྤྱོད་རྒྱུ་དང་འཆར་ཅན་བྱེད་སྒོའི་ཁྲོད་ནས་གུང་གསེང་རེ་ལེན་
ཐུབ་ཡོད་པ་ངའི་རེ་བ་ཡིན། ང་ཚོས་ཕྱི་ཟླ་ ༩ ཚེས་ ༢ ནས་མགོ་བཙུགས་ཏེ་སློབ་ཁྲིད་བྱེད་ཐབས་འདྲེས་མ་ལག་བསྟར་བྱས་ཏེ་སློབ་ཕྲུག་རྣམས་ཕྱིར་སློབ་གྲྭར་ཁྲིད་
ཡོང་བའི་འཆར་གཞི་དང་འབྲེལ་བའི་སྤྱང་གྲུང་ལྡན་པའི་བསྐྱར་འབྱེད་ Smart Restart ལས་གཞི་སེྤལ་ནས་ཟླ་གཅིག་ཕྱིན་ཡོད།  
 

སྐབས་དེར་ནད་ཡམས་འགོས་ཁྱབ་དང་ང་ཚོའི་སློབ་གཉེར་ཁང་གི་ལས་དོན་གཉིས་ཀ་འཇམ་ཐིང་ངེར་དང་གྲགས་འགུལ་མེད་པར་བསྡད་མེད། དེ་རིང་ངས་ང་ཚོའི་
གྲ་སྒྲིག་བྱེད་ཐབས་དང་ཉེ་དུས་ང་ཚོའི་འཆར་གཞིར་འགྱུར་བ་ཅི་ཞིག་ཕྱིན་པའི་སྐོར་གྱ་ིགནས་ཚུལ་འགའ་རེ་ཁྱེད་ཚོར་བཤད་འདོད་བྱུང་། 
 

ང་ཚོར་སློབ་གྲྭ་འདི་བཞིན་སྐད་གྲགས་ཅན་གྱི་འཛམ་གླིང་གི་ཤེས་ཡོན་སློབ་གསོ་དང་ཞིབ་འཇུག་བྱེད་སའི་སློབ་གཉེར་ཁང་ཞིག་བྱ་རྒྱུའི་དམིགས་ཡུལ་ཡོད། སློབ་
གཉེར་པ་འདུག་སྡོད་བྱེད་ས་ཡོད་པའི་གཙུག་ལག་སློབ་ཆེན་རྩེ་ཕུད་ཅན་ཞིག་ཡིན་པའི་ཆ་ནས། གདོང་དང་གདོང་ཐུག་གི་སློབ་ཁྲིད་བྱེད་ཐབས་ཧ་ཅང་གལ་ཆེན་ཡིན་
པ་ང་ཚོ་ཡིད་ཆེས་ཆེན་པོ་ཡོད་ལ། ལྷག་པར་དུ་ཚན་རྩལ་མཁོ་ཆས་ཡག་ཤོས་དང་། ཡིད་རྟོན་འཕེར་བའི་དྲ་རྒྱ། ཡང་ན་སློབ་སྦྱོང་ལ་ཕན་ཐོགས་པའི་འདུག་སྡོད་བྱེད་
སའི་མཐུན་རྐྱེན་མེད་པའི་སློབ་ཕྲུག་ཚོར་མཚོན་ན་དེ་བས་ཀྱང་གལ་ཆེན་པོ་ཡིན། རྒྱུ་རྐྱེན་དེ་དག་ལ་བརྟེན་ནས་ང་ཚོས་བདེ་འཇགས་ངང་བསྒྲུབ་ཐུབ་པའི་སློབ་ཁྲིད་
བྱེད་སྒོ་རྣམས་སློབ་གྲྭའི་ས་ཁུལ་དུ་བསྐྱར་དུ་སེྤལ་རྒྱུ་གནད་འགག་ཡིན་པ་ང་ཚོས་ཚོར་གྱི་འདུག དེ་དང་མཚུངས་པར་ཞིབ་འཇུག་གི་ལས་དོན་གལ་ཆེན་ཁག་ཅིག་
སློབ་གྲྭའི་ས་ཁུལ་ཁོ་ནར་མ་གཏོགས་བསྒྲུབ་མི་ཐུབ། 
 

ང་ཚོས་སློབ་ཕྲུག་དང་། ལས་བྱེད། དགེ་རྒན་རྣམས་ཀྱི་འཕྲོད་བསྟེན་ལ་ཉེན་ཁ་མི་ཡོང་བར་ཐབས་ཤེས་ཡོད་དགུ་རྩལ་སྤྲུགས་བྱེད་ཀྱི་ཡོད། ང་ཚོའི་འཆར་གཞི་
རྣམས་ཚན་རིག་དང་སྤྱི་དམངས་འཕྲོད་བསྟེན་གྱི་གནས་ཚུལ་གསར་ཤོས་ལ་བརྟེན་ནས་བཟོས་ཡོད་ལ། དེའི་ཆ་ཤས་སུ་ནུས་ཤུགས་ཅན་གྱི་བརྟག་དཔྱད་བྱེད་ཐབས་
དང་། རྗེས་འདེད་འཚོལ་ཞིབ། ནད་རྟགས་ལྟ་ཞིབ། ནན་ཏན་གཙང་བཟོ་བྱེད་ཕྱོགས། ལུས་པོ་རྒྱང་བཀྱེད་བྱེད་ཐུབ་མེད་པའི་གཙུག་ལག་སློབ་ཆེན་གྱི་ཁང་པ་དང་སྤྱི་
དམངས་ས་ཆར་གདོང་ཁེབས་ངེས་པར་གོན་དགོས་པ། འཛིན་ཁང་ཚང་མའི་ནང་དུ་ལུས་པོ་རྒྱང་བཀྱེད་བྱེད་དགོས་པ་བཅས་ཚུད་ཡོད། གོང་གསལ་བྱེད་ཐབས་དེ་
དག་དང་། གདོང་དང་གདོང་ཐུག་དང་རྒྱང་རིང་སློབ་ཁྲིད་གཉིས་ཀ་ཟུང་འབྲེལ་བྱེད་པའི་ང་ཚོའི་འཆར་གཞི་རྣམས་ཀྱིས་ང་ཚོར་ད་ལོའི་སྟོན་ཁར་སློབ་གྲྭའི་བྱེད་སྒོ་
ཁག་ཅིག་བསྐྱར་དུ་མགོ་རྩོམ་བྱ་རྒྱུའི་ནུས་པ་ཡོད་པའི་ཐད་སྤྲོ་སྣང་སྐྱེ་རུ་འཇུག   
 

ང་ཚོས་ཉེ་ཆར་ཌེན་རྫོང་ (Dane County) དང་ཝི་སི་ཀོན་སིན་མངའ་སྡེར་ཏོག་དབྱིབས་གཉན་རིམས་ནད་པའི་གྲངས་འབོར་འཕར་ཡོད་པར་ལྟ་ཞིབ་ནན་པོ་བྱེད་
ཀྱི་ཡོད་ལ། ཉེ་བའི་བདུན་ཕྲག་ཁ་ཤས་ནང་དུ་ཌེན་རྫོང་གི་གྲངས་ཐོ་ཡག་ཏུ་ཕྱིན་པ་མཐོང་སོང་བ་དང་། གྲངས་ཐོ་དེ་དག་གི་འཕེལ་ཕྱོགས་ཐད་ང་ཚོས་ས་གནས་
གཞུང་འབྲེལ་ལས་སྣེ་རྣམས་དང་འབྲེལ་བ་དམ་ཟབ་བྱེད་ཀྱིན་ཡོད། ང་ཚོས་ད་ལྟའི་ཆར་བསྐྱར་དུ་སྒོ་འབྱེད་བྱེད་པའི་འཆར་གཞི་ལ་འགྱུར་བ་གཏོང་གི་མིན།  
 

དེང་སྐབས་རྒྱང་རིང་ནས་ལམ་ལྷོང་ལྡན་པའི་ངང་ལས་ཀ་བྱེད་པ་དང་སློབ་གྲྭའི་ས་ཁུལ་དུ་ཡོང་མི་དགོས་པའི་ཐོག་ནས་ད་ལོའི་སྟོན་ཁར་སོ་སོའི་ལས་འགན་ལེགས་
འགྲུབ་བྱེད་མཁན་ལས་བྱེད་རྣམས་ཀྱིས་མུ་མཐུད་དུ་ཐག་རིང་ནས་ལས་ཀ་བྱ་རྒྱུར་རེ་བ་རྒྱག་གི་ཡོད། སློབ་གྲྭའི་ས་ཁུལ་དུ་ལས་ཀ་བྱེད་དུ་ཕྱིར་ལོག་བྱེད་དགོས་པའི་
ལས་བྱེད་ཚོར་ཕྱི་ཟླ་ ༨ འི་དུས་མགོར་སོ་སོའི་ལྟ་རྟོག་པས་ལམ་སྟོན་གསལ་བཤད་བྱེད་གི་རེད། གལ་ཏེ་ཁྱེད་ཀྱིས་ཁྱེད་དང་ཁྱེད་ཀྱི་ཚན་པའི་སྟོན་ཁའི་འཆར་གཞི་
ཅི་ཞིག་ཡིན་པ་གསལ་བོ་མི་ཤེས་ཚེ། སོ་སོའི་ལྟ་རྟོག་པར་འབྲེལ་བ་བྱེད་རོགས་ཞེས་ངས་རེ་སྐུལ་ཞུ་རྒྱུ་ཡིན། 
 

མི་དངོས་སུ་ཡོང་དགོས་པའི་ལས་ཀ་རྣམས་ལ་མཚོན་ན། ཚན་ཁག་སོ་སོར་ཡུལ་དུས་གཅིག་ལ་ལས་བྱེད་འདུ་འཛོམས་བྱེད་པའི་གྲངས་འབོར་ཉུང་དུ་གཏོང་ཆེད་
ལས་ཡུལ་དངོས་ (on-site) ཀྱི་ལས་བཅར་དུས་ཚོད་འགྱུར་བཅོས་གཏོང་དགོས་པའི་ལམ་སྟོན་བྱས་ཡོད། འདི་ནི་ས་ཆ་མཉམ་སྤྱོད་བྱེད་མཁན་མི་གྲངས་མང་

བོད་སྐད / TIBETAN 



བའི་ཁོར་ཡུག་ལ་མཚོན་ཧ་ཅང་གལ་ཆེན་ཡིན། 
 

ཁྱེད་ཚོར་རང་ཁྱིམ་དུ་སློབ་ལོ་སོན་པའི་ཕྲུ་གུ་ཡོད་པ་ངས་ཤེས་ཀྱི་ཡོད་ལ། ང་ཚོས་མལ་ཌི་སིན་གྲངོ་ཁྱེར་སློབ་གྲྭའི་འཛིན་སྐྱོང་ས་ཁུལ་ (Madison 

Metropolitan School District) དང་བཅས་པའི་ཌེན་རྫོང་གཞི་རིམ་སློབ་གྲྭའི་འཛིན་སྐྱོང་ས་ཁུལ་ (Dane County K-12 districts) ཁ་ 
ཤས་ཀྱིས་སློབ་ལོ་གསར་པ་མགོ་བཙུགས་པ་ནས་ཉུང་མཐའ་ཡང་ཕྱི་ཟླ་ ༡༠ པའི་བར་དུ་དྲ་ཐོག་ནས་སློབ་ཁྲིད་བྱེད་འཆར་ཡོད་སྐོར་གསལ་བསྒྲགས་བྱས་པ་ 
མཐོང་སོང་།  
 

ང་ཚོས་དེ་དོན་ང་ཚོའི་ཁྱིམ་ཚང་རྣམས་ལ་མཚོན་ན་དཀའ་ངལ་ཆེན་པོ་ཞིག་ཡིན་པ་ཤེས་ཀྱི་ཡོད། གང་ཡིན་ཟེར་ན་ཁྱེད་ཚོ་མང་པོ་ཞིག་གིས་སོ་སོའི་ཕྲུ་གུའི་སློབ་སྦྱོང་
ལ་བལྟ་བ་དང་གཉོར་སྐྱོང་བྱེད་ཞོར་ལས་ཀའི་དུས་ཚོད་དམ་འཛིན་བྱེད་དགོས་པ་ཡང་ཤེས་ཀྱི་ཡོད། དཀའ་ངལ་འདི་འཕྲད་སྲིད་པའི་ལས་བྱེད་ཚོས་སོ་སོའི་ལྟ་རྟོག་
པར་སྐད་ཆ་བཤད་རོགས་བྱ་རྒྱུར་ངས་འབོད་སྐུལ་ཞུ་རྒྱུ་དང་། ང་ཚོའི་ངོས་ནས་ལས་བཅར་དུས་ཚོད་ལ་གུ་ཡངས་ཡོང་བའི་འབད་བརྩོན་ཞུ་རྒྱུ་ཡིན།  
 

ང་ཚོས་སློབ་གྲྭའི་ཕྱི་རོལ་གྱ་ིའགྱུར་འགྲསོ་ལ་རྟོག་ཞིབ་བྱེད་བཞིན་སྤྱང་གྲུང་ལྡན་པའི་བསྐྱར་འབྱེད་(Smart Restart) གྲ་སྒྲིག་གི་མཉམ་དུ་མུ་མཐུད་དུ་སློབ་
གྲྭའི་ལས་དོན་ཐད་ཐག་གཅོད་ཆེན་པོ་བྱེད་ཀྱིན་ཡོད། ཉེ་བའི་བདུན་ཕྲག་འགའི་ནང་ང་ཚོས་ཡུ་ནུན་ Terrace དང་། དཔེ་མཛོད་ཁང་ནས་དེབ་དངོས་ཞུ་ལེན། ཆེ་
ཛེན་སྒྱུ་རྩལ་བཤམས་སྟོན་ཁང་ (Chazen Museum of Art) བཅས་བསྐྱར་དུ་སྒོ་ཕྱེས་ཤིང་། སྟོན་ཁའི་སློབ་དུས་མ་སླེབས་སྔོན་ལ་གཞན་མང་པོ་ཞིག་སྒོ་
འབྱེད་རྒྱུར་གྲ་སྒྲིག་བྱེད་ཀྱིན་ཡོད། 
 

ཉེ་ཆར་ང་ཚོས་རྒྱལ་སྤྱིའི་སློབ་ཕྲུག་དང་། བརྟག་དཔྱད་འཆར་གཞི། དགེ་རྒན་གྱ་ིབདེ་འཇགས། ལས་བྱེད་ཀྱི་བདེ་འཇགས། སློབ་མའི་སློབ་ཚན་འདེམས་སྒྲུག   ཁྱོན་
ཡོངས་སྒོ་འབྱེད་འཆར་གཞི་བཅས་ལ་ཕན་ཐོགས་པའི་གནས་ཚུལ་འཕར་མ་འགྲེམས་སེྤལ་བྱས་ཡོད། ངས་སྔོན་ལ་བཤད་པ་ལྟར་སློབ་གྲྭའི་འགོ་ཁྲིད་ཚོས་བཙུགས་
པའི་ཚོགས་ཆུང་རྣམས་ཀྱིས་སློབ་གྲྭ་ཡོངས་ཀྱི་ལས་བྱེད་བརྒྱ་ཕྲག་གི་ལྷན་དུ་མཉམ་ལས་བྱེད་ཀྱིན་ཡོད།   
 

ང་ཚོར་འགྲ་ོགྲནོ་སྔོན་རྩིས་ཐད་མངའ་སྡེ་གཞུང་གི་ཕྱོགས་ནས་བཀྲ་མི་ཤིས་པའི་གསར་འགྱུར་བཤད་རྒྱུ་ཡོད་པས་དེར་དགོངས་དག་ཞུ་རྒྱུ་ཡིན། མངའ་སྡེའི་བློན་ཆེན་
ཨེ་ཝེར་སི་ཡིས་ད་ལྟའི་ཕྱི་ལོ་ ༢༠༢༠ ཟླ་ ༧ ནས་ཕྱི་ལོ་ ༢༠༢༡ ཟླ་ ༦ བར་གྱ་ིརྩིས་ལོའི་སྐབས་སུ་མངའ་སྡེ་སྲིད་གཞུང་གིས་སྒོར་ས་ཡ་ ༢༥༠ ཡི་འགྲ་ོགྲནོ་
བསྲི་ཚགས་བྱེད་ཀྱི་ཡིན་པ་གསལ་བསྒྲགས་བྱས་ཡོད། དེ་ལྟར་ན་མངའ་སྡེའི་ལས་ཁུངས་ཁག་གིས་ལོ་གང་བོར་དངུལ་འབོར་དེ་འདྲ་ཞིག་གི་འགྲ་ོགྲནོ་ཉུང་དུ་གཏོང་
དགོས་ཀྱི་ཡོད། ཝི་སི་ཀོན་སིན་གཙུག་ལག་སློབ་ཆེན་སྒྲིག་འཛུགས་སྤྱི་ (UW System) ཡི་འགྲ་ོགྲནོ་གཅོག་ཆ་ཅི་ཙམ་ཡིན་པ་གསལ་བོ་མེད་ནའང་། ཚིག་
ཐག་བཅད་ནས་བཤད་ཆོག་པ་ཞིག་ནི་སློབ་གྲྭ་འདི་ལ་ལོ་གཅིག་རིང་མངའ་སྡེ་གཞུང་གི་རོགས་དངུལ་ཕོན་ཆེན་ཞིག་མེད་པ་ཆགས་ཀྱི་ཡོད། སྒྲིག་འཛུགས་སྤྱིའི་གཙོ་
འཛིན་ཊོམ་མེ་ཐོམ་སོན་ (System President Tommy Thompson) གྱསི་སྒྲིག་འཛུགས་ཁྱོན་ཡོངས་ལ་གྱོང་གུན་ཐེབས་པ་ཆུང་དུ་གཏོང་ཐབས་བྱེད་
ཀྱི་ཡོད་པར་ངས་རྗེས་སུ་ཡི་རངས་ཞུ་རྒྱུ་ཡིན། ཝི་སི་ཀོན་སིན་གཙུག་ལག་སློབ་ཆེན་སྒྲིག་འཛུགས་སྤྱིའི་ (UW System) སློབ་གྲྭ་ཁག་ནི་དཔལ་འབྱོར་གོང་
འཕེལ་གྱ་ིསྟོབས་ཤུགས་གཙོ་བོ་ཡིན་ནའང་ནད་ཡམས་ཀྱི་རྐྱེན་གྱསི་ཡོང་འབབ་ཐད་གྱོང་གུན་ཆེན་པོ་ཐེབས་ཀྱིན་ཡོད།  
 

ད་ལོའི་སྟོན་ཁར་སློབ་ཁྲིད་བྱེད་ཐབས་འདྲེས་མ་ལག་བསྟར་བྱ་རྒྱུར་ཐག་གཅོད་བྱེད་དོན་གཙོ་བོ་ནི་དཔལ་འབྱོར་ཁོ་ནར་བསམ་བློ་བཏང་བ་ཞིག་མིན་ཞེས་ངས་ཞུ་
འདོད་བྱུང་། ང་ཚོའི་ལོ་རྗེས་མའི་འགྲ་ོགྲནོ་སྔོན་རྩིས་ལའང་སློབ་ཕྲུག་རྣམས་ཕྱིར་ལོག་བྱེད་ཀྱི་ཡིན་པར་བརྟེན་ནས་དོ་ཕོག་ཆེན་པོ་ཐེབས་ཀྱི་ཡོད། ད་ལྟའི་དུས་སུ་ང་
ཚོས་འཛིན་གྲྭ་མང་པོ་ཞིག་འཚོགས་ཐུབ་པར་རེ་བ་རྒྱག་གི་ཡོད་ནའང་སྟོན་ཁར་སློབ་གྲྭ་དངོས་སུ་སྒོ་མ་ཕྱེས་བར་དུ་ངེས་གཏན་ཅི་ཡང་མེད། སྟོན་ཁའི་སློབ་དུས་མགོ་
བཙུགས་པ་དང་ངས་དཔལ་འབྱོར་གྱ་ིགནས་སྟངས་དང་འགྲ་ོགྲནོ་གཅོག་ཆ་བྱས་པས་སློབ་གྲྭར་ཤུགས་རྐྱེན་ཅི་ཞིག་ཐེབས་ཀྱི་ཡོད་པར་རྟོག་དཔོྱད་ཞིབ་གསལ་བྱེད་
ཀྱི་ཡིན། ང་ཚོས་སྐབས་དེར་མངའ་སྡེའི་རོགས་དངུལ་གཅོག་ཆའི་སྐོར་གྱ་ིགནས་ཚུལ་ཞིབ་ཕྲ་ཡང་ཤེས་ཡོང་ངེས།  
 

ང་ཚོས་དབང་འཛིན་ཚོགས་པའི་འགོ་ཁྲིད་ཚོར་ཐུག་པ་དང་། ཉན་པ་པོ་མི་འདྲ་བར་དམིགས་ནས་ཐད་གཏོང་དྲ་ཐོག་བགྲ་ོགླེང་སྐོང་ཚོགས་བྱེད་པ། ཁྱེད་ཀྱི་དྲི་བར་ 



གློག་འཕྲིན་བརྒྱུད་ནས་ལན་འདེབས་བྱེད་པ། གནས་ཚུལ་གསར་ཤོས་རྣམས་སྤྱང་གྲུང་ལྡན་པའི་བསྐྱར་འབྱེད་ Smart Restart དྲ་ཚིགས་སྟེང་འགོད་འཇོག་
བྱེད་པ་བཅས་ལ་བརྟེན་ནས་འགྱུར་བ་འདི་དག་གི་ཐད་གྲསོ་མོལ་མུ་མཐུད་བྱེད་ཀྱིན་ཡོད། དྲ་ཚིགས་དེའི་སྟེང་དུ་སྟོན་ཁའི་སློབ་དུས་སྐབས་སུ་འཕྲོད་བསྟེན་དང་བདེ་
འཇགས་ཀྱི་ལམ་སྟོན་ཐབས་བྱུས་ཉམས་ལེན་ཡོང་ཆེད་ང་ཚོའི་རེ་འདུན་དང་འབྲེལ་བའི་སློབ་གསོའི་ལས་འགུལ་ཞིག་སེྤལ་འཆར་ཡོད།    
 

ནད་ཡམས་ཀྱིས་མུ་མཐུད་དུ་ང་ཚོའི་ཉིན་རེའི་འཚོ་བའི་རིམ་པ་མི་འདྲ་བའི་སར་ཁོང་ཁྲོ་དང་། སེམས་འཚབ། གནོན་ཤུགས་སྤྲོད་བཞིན་པ་ངས་ཤེས་ཀྱི་ཡོད། ཡིན་
ནའང་ནད་གཞིའི་སྐོར་ཤེས་རྟོགས་དང་ནད་གཞི་རྩ་མེད་གཏོང་རྒྱུར་ང་ཚོར་རོགས་རམ་བྱེད་མཁན་ང་ཚོའི་འཕྲོད་བསྟེན་ལས་བྱེད་དང་ཞིབ་འཇུག་པ་ཚོའི་སེམས་
ཤུགས་མཐོང་དུས་ང་ལ་རེ་བས་ཁེངས་ཡོང་གི་འདུག ནད་འབུ་ཁྱབ་གདལ་དུ་འགྲོ་བ་ཇེ་དལ་དང་བཀག་འགོག་བྱེད་པར་མི་སྒེར་སྲུང་སྐྱོབ་ཡོ་ཆས་ཇུས་འགོད་བྱེད་
མཁན་འཕྲུལ་ལས་བཟོ་འགོད་པའམ་ཡང་ན་མི་ཚོས་དཀའ་ངལ་གདོང་ལེན་བྱེད་པར་རོགས་སྐྱོར་བྱེད་མཁན་སྤྱི་ཚོགས་ཚན་རིག་དང་འགྲ་ོབ་མིའི་རིགས་སྡེ་ཚན་གྱ་ི
ཆེད་མཁས་པ་སུ་ཞིག་ཡིན་རུང་དེང་སྐབས་སློབ་གྲྭའི་ངོས་ནས་ང་ཚོའི་མི་དམངས་དང་མངའ་སྡེ་ལ་འབྲེལ་གཏུག་རོགས་རམ་མཚམས་མ་ཆད་པ་བྱེད་ཀྱི་ཡོད་པར་
ངས་རྗེས་སུ་ཡི་རངས་ཞུ་རྒྱུ་ཡིན། ང་ཚོས་གདུང་ཤུགས་མཉམ་སྐྱེད་བྱས་ནས་དཀའ་ངལ་གྱ་ིདུས་ཚོད་འདི་དག་སེལ་ཐུབ།  
 

ངས་ཁྱེད་ཚོར་རྗེས་འབྱུང་གཟའ་འཁོར་རེ་ཟུང་ནང་འགྱུར་ལྡོག་གསར་པ་ཐོན་རིམ་བཞིན་མ་གོ་མ་ཐོས་མེད་པར་གསལ་བསྒྲགས་བྱེད་ངེས། དེ་དང་ཆབས་ཅིག་གདོང་
ཁེབས་མུམཐུད་གོན་རྒྱུ་དང་། བར་ཐག་རྒྱང་བཀྱེད་བྱ་རྒྱུ། ལག་པ་བཀྲུ་རྒྱུ་བཅས་མ་བརྗེད་པ་གནང་རོགས། ཁྱེད་ཚོར་གང་མགྱོགས་མཇལ་རྒྱུ་དང་ཟླ་བ་རྗེས་མར་
སློབ་གྲྭར་ལས་ཀ་བྱེད་དུ་ཕྱིར་ལོག་བྱེད་སྐབས་ཁྱེད་ཚོ་མང་པོ་ཞིག་ལ་ངོ་ཐུག་བྱེད་པར་སྨོན།  
 

ངེས་སྟོན་པ་རེ་རྦེ་ཀ་རིྦ་ལན་ཁི་ (Chancellor Rebecca Blank) ཡིས་ཕུལ།། 
 


